
Sterk tru

I bøna etter nattverden bed vi mel
lom anna: «No bed mc deg at du 
med desse gåvene må styrkja vår 
tru på deg.» Ei sterk tru, ei tru 
som har makt i seg til å bere oppe, 
har vore kalla den største rikdom 
eit menneske kan eige. At namnet 
er sant, det vitnar den som eig ei 
slik tru. Han vitnar det med fred 
i augo og jubel i røysta. Men den 
som ikkje eig ei sterk og berande 
tru, kan dg gje det same vitne
målet. I harde stunder i livet, når 
ein vert inneslutta i det som vondt 
er og ikkje kan sjå veg nokon stad, 
berre stirer inn i djupe mørkret, då 
kjenner ein den bivrande lengten 
etter fast og heil tru på Guds kjær
lege allmakt og gode vilje og kan 
med sanning seie: «Hadde eg ei slik 
tru, då var eg rik.»

Denne sterke trua kjem ikkje til
feldig til eit menneske. Er heller 
ikkje lettkjøpt, kan ikkje gripast i 
ei stemningsstund. Ho er ikkje ein 
blom som kan plukkast, pressast 
og få plass i herbariet. Er det noko 
vi i sanning må stri oss til i denne 
verda, då er det den sterke trua på 
den levande og verkande Gud, trass 
i det at ho kjem til oss som ei gåve. 

Det høyrest sjølvmotseiande ut, 
men er likevel den underlege san
ninga. Berre gjennom kamp kan vi 
ta mot Guds gåve - tru - og berre 
gjennom stadig kamp kan vi halde 
fast på denne gåva og eige trua.

Let det seg så gjere for eit men
neske å kjempe seg til denne trua 
gjennom eit langt liv utan å gå 
trøytt og gje opp? Vert ikkje kost
naden trass i alt for stor?

«Kva gagnar det eit menneske 
om han vinn heile verda, men tek 
skade på sjela si?» seier Guds
ordet. Kostnaden kan ikkje verte 
for stor. Har vi sett noko av ver
det i den sterke trua, då vert all 
tale om kostnad reint meiningslaus.

1 kollektane våre under guds
tenestene er det eit bønerop som 
kjem att gong etter gong, dette: 
«Gjev oss din Heilage Ande.» Dette 
bøneropet stig fram frå røynsla om 
kor vanskeleg det er for eit men
neske å stå fast i striden for den 
sterke trua. Kyrkja tek oss liksom 
ved handa og seier: «Kom, vi lyt 
be at Gud gjev oss sin Heilage 
Ande, så vi ved Anden si hjelp kan 
stå faste i striden og få den sterke 
trua som ein ubroten gåvestraum 

frå æveverda.» Når tvilen kjem og 
gjer åtaka sine, når ein med eitt 
liksom vaknar opp og finn at ein 
sit der og tenkjer at det heile berre 
er fantasi og illusjon, når ein kjen
ner lyst til å gje opp det heile og 
seier med seg sjølv: «Ein veit då 
ikkje noko heilt visst,» då er bøna: 
«Herre Gud, styr og leid hjarta mitt 
med din Heilage Ande» ei makt 
som splittar mørkret og let ljoset

Gjeve så Gud at det nye året må 
fylle oss med vilje til å be om An
den si hjelp i all vår strid. Då finn 
vi dei vegane Gud sjølv har lagt 
frå oss til seg og frå seg til oss. 
Då finn vi fram til kjelda som al
dri vert tom for det levande vatn. 
Då får Gud gje oss kraft til striden. 
Då veit vi at vi skal nå det ævelege 
målet Han har sett oss hjå seg.

inn. -

Arbeidet i kyrkjelydane
17. oktober 1970 var prostirådet 
samla til møte på Nordfjordeid. 
Mellom dei saker som inngåande 
vart drøft, var sokneråda sine gjere
mål i det nye samfunn som meir 
og meir tek form. Så langt ein kan 
sjå, er det fleire krevjande og på
trengjande oppgåver som sokneråda 
no for alvor må ta opp arbeidet 
med. Det gjeld ikkje minst dei unge 
- konfirmantane medrekna - og 
dei unge heimane. Vi kan vanskeleg 
unngå å sjå at sterke nedbrytande 
krefter er i arbeid og held ein 
aukande avkristningsprosess i gang, 
og at denne prosess tydeleg let seg 
registrere også i bygdene våre. Det 
er ikkje lenger sjølvsagt at dei nye 
heimane skal tuftast på kristen 
grunn og byggjast i kristen ånd. 
Alternativ utan samanheng med 
kristen tradisjon og i strid med 
skulelov og føremålsparagraf, blir 

halde fram som likeverdige grunn
lag for oppseding og livsføring. 
Kristen tru og moral blir forsøkt 
redusert til eitt av mange valbarc 
alternativ.

Mot dette nyttar det ikkje berre 
å gje åtvaring og slynge ut sitt vel
meinte nei. Kyrkja må samle kref
tene til ny innsats og pågåande ar
beid. Dei unge som veks opp mel
lom oss må på ein heilt annan 
måte enn før dragast inn i kyrkje- 
lydslivet og sterkare og klårare få 
sjå og høyre vitnemålet og bod
skapen om Han som ikkje er eit 
tilbod mellom mange likeverdige, 
men den eine, send av Gud til frel
sar for menneska på jord. Og dei 
som stifter heimar i bygdene må 
verkeleg få den hjelp som deira 
eigen kyrkjelyd skal kunne og ville 
gje dei. - Dei treng det sårt i dag.

Kyrkja

Når vi no går i gang med kyrkje- 
blad, må vi minne kvarandre om 
det kyrkja eigenleg er. Utan at vi 
har kyrkjelyden sin sanne karakter 
for augo, vil kyrkjebladet lett tape 
meininga si.

Første gongen eg var med ved ei 
gudsteneste i gamle Gimmestad 
kyrkje, vart eg gripen av djup høg- 
tidskjensle. Det vart så klårt dette 
al lyden i kyrkja var noko meir, 
noko heilt anna enn berre ei mengd 
menneske frå same bygda. Eg såg 
liksom den store kvite flokken, alle 
dei avlidne, og mellom dei menn og 
kvinner frå mannsaldrane ned gjen
nom - dei som i det vesle kyrkje- 
huset hadde lyft hjarto til Herren. 
Dei er avlidne og borte, men dei er 
ikkje utanfor kyrkjelyden likevel. 
Dei lever i Han som sa: «Eg er 
oppstoda og livet. Den som trur på 
meg, skal leva sjølv om han døyr.» 
Kyrkja og kyrkjelyden døyr ikkje. 
Kristus lever, og i han skal vi leve 
gjennom alle ævor. Dei band som 
bind oss til dei avlidne kan ikkje 
breste. I kyrkja lever vi saman med 
dei og eig den vona at vi ein gong 
skal sjå dei att i herlegdom.

Ein kan frå tid til anna sjå i blad 
og bøker og elles høyre dette 
spørsmålet: «Er kyrkja skipa av 
Kristus?» Tenkjer vi etter kva det 
ligg i den kristne trua om frelsa 
frå synd og død, vil vi snart skjøne 
at dette spørsmålet er heilt utan 
meining.

I Ef. 1,23 seier Paulus: «Kyrkja 
er Kristi lekam, fylt av han som 
fyller alt i alle.» Kyrkja er Kristus 
- og Kristus er kyrkja. Det er 
kristen tru.

Gud såg i nåde til menneske og 
sende Kristus som deira frelsesveg. 
«Ordet vart kjøt og tok bustad mel
lom oss.» Men Kristus - Ordet - 
gjekk ikkje ut av menneskeverda 
den gong han for til Faderen, som 
han var komen ifrå. Han er hjå 
menneske som hovudet for lekamen 
sin - som er kyrkja. Så lenge det 
heiter: «I dag er Gud å finne,» så 
lenge er Kristus, Frelsaren, i arbeid 
og tek menneske opp i seg. At dette 
er ein sentral tanke i Bibelen, kan 
vi lett sjå. Sml. Ef. 4,12, Rom. 
12, 4-5, Kol. 1,24 og ikkje minst 
Joh. 15, 1-7. Utan Kristus er kyr
kja ikkje kyrkje, kva ho så seier 

om seg sjølv. For Bibelen lærer 
oss at Kristus og kyrkja er eitt og 
det same.

Når vi då veit at kyrkjelyden på 
dei ymse stader er sjølve kyrkja der 
på staden, der i byen, der i bygda, 
då ser vi dg at kyrkjelyden vår, 
det er Kristus sjølv, som er i arbeid 
hjå oss. Han tek oss opp i seg og 
frelsar oss med det og held fram 
med arbeidet sitt såleis at frelsa vår 
skal vere aktuell, det vil seie at vi 
ikkje fell ut or det som er livet og 
held det oppe.

Men no er det ikkje nett dette 
vi tenkjer på kvar gong vi talar om 
kyrkja. Heller ikkje er det dette 
breimningane til dømes har i tan
ken sin kvar sundag når dei går 
vegen gjennom Reed-tunet til den 
høgreiste Breimskyrkja, heller ikkje 
det kjentmannen ombord i rute
båten som stimar inn Gloppefjorden 
meiner når han peikar og seier til 
framandkaren: «Der ligg Vercids- 
kyrkja.» Vi meiner noko anna med 
slikt, men likevel det same, anten 

vi veit det eller ikkje. Kva var det 
dei såg, dei som stod kring Jesus 
den gongen han sa om seg sjølv: 
«Det seier eg for visst og sant: Før 
Abraham var til, er eg til.» Dei såg 
eit menneske - korkje meir eller 
mindre. Men likevel såg dei han 
som kallast «Guds son». Det er på 
same viset med kyrkja. Ho har dg 
ein lekam i denne verda, men er 
like fullt seg sjølv. Det er lekamen 
vi ser, kyrkjehusa og alle ordnin
gane, det andre kan vi gripe berre 
i tru. Nett såleis som Peter greip 
«Den levande Guds son» i tru den 
gongen han stod framfor den syn
lege venen Jesus og ga han vitne
målet sitt. Peter skilde ikkje det 
han såg frå det han trudde. Såleis 
kan vi ikkje skilje den kyrkja vi ser 
frå den vi grip i tru. Kyrkja er ei - 
både den synlege og den ikkje syn
lege. Ho er Kristus, Guds gåve til 
frelse for menneske. I kyrkja vil vi 
leve, i kyrkja vil vi døy, i kyrkja 
vil vi stå opp att til æveleg liv.

Kvifor og korleis?

Etter vedtak i sokneråda startar vi 
opp kyrkjcbladet igjen. Då er det 
naturleg at vi spør: «Kvifor skal vi 
ha eit kyrkjeblad?» og «Korleis 
skal arbeidet med det ordnast?» 

Som vi veit driv Gud arbeidet 
sitt på, i og gjennom kyrkjelyden 
sin. Dette arbeidet er eit faktum 
mellom oss, og i det har kyrkje- 
bladct mange oppgåver, som vi 
ikkje maktar å løyse på andre må
tar. Vi treng det til å gi eit bilete 
av livet i kyrkjelydane våre, slik vi 
får det når det vert skrive om ar
beidet - ikkje berre av prestane - 
men mykje heller av kyrkjelyds- 
lemer. Som no er, veit dei einskilde 
kyrkjelydane lite om kvarandre, 
trass i det dei høyrer med til same 
prestegjeldet. Kyrkjcbladet kan ska
pe samband mellom dei, og verte 
ei kjelde som slekta etter oss kan 
ause av når dei vil vite korleis 
kyrkjelivet var her i bygdene før 
deira tid.

Så er det dei som lever ute i den 
store verda. Det er ikkje så reint 
få frå bygdene våre - menn og 
kvinner - som livbergar seg og sine 
kringom i landet vårt og utanfor 

landet. Dei vil truleg kjenne seg 
glade når dei gjennom bladet kan 
sjå korleis livet levast i kyrkjelyden 
der heime. Dei vil kjenne att namn 
i listene over døypte, vigde og av
lidne - kjenne glede eller sorg - 
men i alle høve vere takksame at 
dei fekk bodet. Kan hende vil dei 
dg gjennom bladet verte minte om 
at dei sjølve høyrer med som lemer 
i kyrkja og vere takksame at dei i 
kyrkja der heime ein gong vart 
innpota i han som seier om seg sjølv 
at han er treet og vi er greinene.

Men vi treng dg bladet som bod
berar utanfrå - frå andre kyrkje
lydar her i landet og i utlandet. Vi 
treng om å sjå at vi ikkje er åleine. 
Kyrkjelydane våre er luter av det 
store heilage samfunnet som breier 
seg ut over heile jorda. «Det største 
under her på jord, er Jesu Kristi 
rike,» skriv Blix. Gud gi bladet kan 
hjelpe oss til meir å sjå kor grense
laust stort og vidtfemnande det 
arbeidet er som heiter Kyrkja.

Det kan dg vere at nokre av dei 
frå kyrkjelydane våre som lever 
livet sitt ute i verda, vil kjenne seg 
glade ved å kunne sende ei helsing 



til heimbygda gjennom bladet vårt. 
Dei har sett og opplevd mykje, kan 
ha mangt av interesse å skrive om. 
og kan ha gode ord å gi til kveik 
og hjelp for arbeidet her heime. 
Slike helsingar vil visseleg verte 
velsett kringom i heimane.

Så er det mangt og mykje vi 
ikkje veit av slikt som har med 
kyrkja og kyrkjelivet å gjere. Man
ge i bygdene våre sit inne med slikt 
som alle kan ha godt av å vite. 
Gjennom kyrkjebladet kan dei ko
me fram med det. Og så kan vi 
vende oss til kunnige menn og 
kvinner utanfor prestegjeldet og be 
dei skrive om det dei tykkjest vite 
fram om oss. Det er ei kjelde å 
ause av som aldri vert tom.

Men kyrkjebladet er ikkje meint 
som eit kristeleg oppbyggingsblad 
i vanleg tyding. Det skal ikkje og 
vil heller ikkje makte å erstatte dei 
store oppbyggingsblada. Vi kan 
ikkje vere forutan dei. Det andakts- 
stoffet som kjem i dette bladet er 
berre meint som tillegg frå prestane 
til det ordet som vert forkynt gjen
nom gudstenestene.

Korleis skal det no ordnast det 
heile?

Prestane har teke på seg å redi
gere bladet og gi det ut. Postverket 
krev fast redaktør og at bladet kjem 
ut på same staden kvar gong. Den 
som har noko han vil ha med i 
bladet, eller har ei tilråding å kome 
med, må gjere så vel å skrive til 
soknepresten.

Arbeidet med å sende bladet ut 
kvar månad, vert ikkje så reint lite. 
Vi har sjølvsagt ikkje dei maski
nane som gjer slikt arbeid til berre 
leiken. Som de ser på siste sida, har 
revisor Johs. Klungrchaug teke på 
seg å vere kasserar, og ei nemnd 
er vald til hjelp for redaktørane. 
Sogneråda er utgjevarar.

Pengar kan vi diverre ikkje kome 
utanom. Redaktørane og kasseraren 
skal ikkje ha godtgjersle for arbei
det sitt. Det vi treng pengar til, er 
prenting, klisjear, utsendingsporto 
og papir. For t. d. 10 nummer i året 
vil det bli ca. kr. 10 000.—. Vi har 
sett årspengane til kr. 5.—. Vi vo
nar kvar huslyd i prestegjeldet vil 
stø bladet med å betale årspengar. 
Det vert i alle høve sendt til alle. 
Er det ein og annan som ser nett 
dette arbeidet stort og vil halde 
hand over det med meir enn års
pengane, så seier det seg sjølv at 
det vert vel motteke. Den økono
miske stoda er avgjerande for det 
utstyret bladet kan få. Pengane vert 
send kasseraren, som kvitterer. 
Send dei snarast.

Så må de gjere så vel å sende 
oss tilskrift for dei slektningane de 
har ute i verda, dei de trur har 
interesse av kyrkjebladet frå heim
bygda.

Og til slutt: Ta bladet med i bøna. 
Det er den beste stønad de kan gi 
det. Lat oss be at Gud sjølv får 
styre med det såleis at det kan få 
gjere signerikt arbeid mellom oss.

Sokneråda har gjort vedtak om å leggje spørsmålet om kon- 
firmantordninga fram for kyrkjelydane. Det skal gjerast i 
Gimmestad og Hyen 31. januar og i Vereide og Breim 
14. februar. A v den grunn ønskjer sokneråda ei utgreiing om

Konfirmasjonen

Vi har lo sakrament i kyrkja vår: 
dåp og nattverd. Dei har sin faste 
grunn i den heilage skrifta og er 
beinveges pålagt oss av Herren 
Jesus Krist. Om dåpen sa han: «Gå 
ul i all verda og gjer alle folk til 
mine læresveinar med di de døyper 
dei.» Mat. 28. Om nattverden sa 
han: «Gjer dette til minne om meg.» 
Luk. 22. Med konfirmasjonshand- 
linga forheld det seg på ein heilt 
annan måte. Den er ikkje innstifta 
av Jesus og har ikkje elles bein
veges noko skriftgrunnlag. Den er 
ei praktisk ordning som har sin 
grunn i ei pcdagogisk-psykologisk 
vurdering og er rettferdiggjort ved 
sin verknad fram gjennom tidene. 
Konfirmasjonen har ikkje sakra- 
mentkarakter i kyrkja vår. Men det 
hadde den etter kvart fått i Den 
katolske kyrkja, og på Luthers tid 
var det i den kyrkja han braut ut 
av sju sakrament: dåp, nattverd, 
bot, konfirmasjon, presteordinasjon, 
ekteskap og den siste olje. Og kon
firmasjonen vart utført med ei rek
kje riter sterkt påverka av heidne 
mysterier. Luther var difor tidleg 
klår over at konfirmasjon i den 

form måtte konsekvent skjerast 
bort. Etter hans meining var den 
ein magisk seremoni utan skrift- 
grunn og skadeleg også av di den 
sette dåpen og nattverden i skug
gen. Men han sette ikkje sjølv 
eigenleg noko i staden for den kon
firmasjonen han sløyfa. Rett nok 
var han overlag interessert i at 
kyrkja skulle ha noko å by dei 
unge, og arbeidde som ingen før 
han for opplæring av borna og dei 
unge. Såleis skreiv han t. d. også 
både den store og den lille kate
kisma - bøker som fekk så stor 
verknad at den ikkje let seg mæle. 
Han kravde også at dei unge skulle 
melde seg for presten og verte 
prøvde i sitt kjennskap til kristen 
tru og lære - og at dei skulle gjere 
dette før sin første nattverd. Men 
han utvikla ikkje dette til ei 
samla kyrkjeleg handling. Det gjor
de derimot andre teologar som stod 
Luther nær, og vi har ingen grunn 
til å tru at det ikkje vart gjort i 
samråd med reformatoren. Luthers 
nære ven, teologen Johannes Bugen- 
hagen, fekk innteke eit opplegg for 
ein enkel konfirntasjonshandling i 

den tidleg utarbeidde Pommerske 
kyrkjeordinans, og denne konfirma
sjonsordninga heldt seg i den pom- 
mcrske kyrkja heilt fram på 1800- 
talet. Filip Melankton - Luthers 
mangeårige medarbeidar - arbeidde 
ihuga saman med ein annan teolog, 
den lærde Martin Bucer, for inn
føring av ei konfirmasjonsordning. 
Dei meinte å ha granska seg fram 
til prov for at det alt i aposteltida 
var praktisert ei enkel konfirma- 
sjonshandling i kyrkjelydane og at 
l. d. denne handlinga var bak
grunnen for det som er sagt i Hebr. 
6, 1-2. Men ^enne enkle, sterke 
handlinga var så blitt øydelagt, 
meinte dei, av den romersk-katolskc 
kyrkja med alt sitt trolldomsvescn, 
som dei uttrykte seg. Martin Bucer 
utforma så ei luthersk konfirma
sjonsordning. Den tok Melankton 
med i den såkalla «Wittenberger 
Reformatio», som han laga og 
skreiv under i 1545. Dette var ein 
avgjort vedkjenningskonfirmasjon 
med klårt utmeisla spørsmål om 
tru og vilje, motivert av trongen til 
å gje den unge høve til å binde seg 
sjølv ved svar avgjevne i kyrkje
lyden si gudsteneste.

Trass i dette tidlege og ihuga 
arbeidet frå reformasjonen sine 
fremste menn og mange andre som 
følgde dei, så vann likevel ikkje 
konfirmasjonshandlinga med over- 
høyring i gudstenesta fullt fotfeste 
i dei aller fleste kyrkjene. Den ven
de meir og meir attende til Luthers 

opphavlege tilråding. Dei unge 
møtte ein og ein for presten til 
samtale og overhøyring før den 
første nattverden. Såleis vart kon
firmasjonen ei presteakt utan ka
rakter av kyrkjelydshandling. Men 
i og med pietismen vart det ein 
snunad i dette. Alt opphavsmannen 
til denne rørsla - Filip Jakob 
Spcncr - kjempa drabeleg for inn
føring av ein verkeleg vedkjennings
konfirmasjon med konsise spørsmål 
og svar. Frå 1670-åra heldt han 
fram i skrift og tale at han var 
heilagt overtydd om at ein slik ved
kjenningskonfirmasjon ville vere eit 
framifrå middel til å vekkje dei 
unge og til deira stadfesting i sann 
tru og gudsfrykt.

Etter kvart som pietismen vann 
fram, vart så konfirmasjon innført 
overalt. Den norske kyrkja kom 
med i 1736. Den svenske som den 
siste i 1811. I dag er konfirmasjon 
som kyrkjeleg gudstenestchandling 
i bruk i alle lutherse kyrkjer over 
heile verda.

1 Noreg vart konfirmasjonen inn
ført i 1737. I alle år frå overgangen 
til reformasjonen i 1536, hadde vi 
den praksis i vårt land som etter 
kvart var blitt vanleg også i dei 
tyske kyrkjene, at borna ein og ein 
møtte hjå presten og vart prøvd. 
Men dette såg dei pietistiske presta
ne seg lite nøgde med. Difor ivra 
dei for innføring av konfirmasjon, 
og nådde fram med arbeidet sitt for 
dette. Mellom dei fremste forkjent- 

parane må nemnast Thomas von 
Wcstcn med prcstclaget «Syvstjer- 
nen», biskop Peder Herslcb, hoff- 
presten Blume og konferensråd 
Schrødcr. Likevel vil vel slotts- 
presten Erik Pontoppidan måtte 
reknast som den eigenlege far til 
vår konfirmasjonsordning. Med bo
ka si «Sandhed til Gudfrygtighed», 
som han hadde ferdig prenta alt i 
1738, la han eit fast og - for 150 år 
og meir - mest urikkande grunnlag 
både for førebuinga, opplæringa og 
den kyrkjelege praksis. Som eit 
kuriosum kan nemnast at den dato 
- 22.8. 1738 - då Kongen ga for
ordning om at denne boka skulle 
vere den einaste læreboka for kon
firmasjon i riket, vart sett på som 
så historisk viktig at den vart teke 
med i den norske almanakken mel
lom dei store historiske minne
dagane. «Pontoppidan», som boka 
vart kalla, fekk overlag stor inn
verknad i Noreg, ikkje berre på ut
føringa av konfirmasjonen, men 
faktisk på utviklinga av norsk 
kristendom i det heile. Framleis 
lever det folk imellom oss som kan 
seie fram spørsmål etter spørsmål 
frå denne boka. Det var ikkje min
dre enn 759 slike spørsmål med 
utforma svar til kvart spørsmål. 
Det var ei tung og vel noko van
skeleg bok. Men sett ut frå den 
allmenne pedagogiske oppfatning 
på den tid var boka ikkje noko 
mindre enn genial. Og at den 
kristeleg sett var eit overordentlcg 

sterkt og verksamt arbeidsmiddel, 
er heva over tvii.

Den norske konfirmasjonen i 
1737 var ein avgjort vedkjennings- 
konfirmasjon. Den unge skulle ik
kje berre prøvast i kunnskap, men 
gjevast høve til å vedkjenne seg tru 
og forsaking, - og dette var av 
Kongen gjort obligatorisk for alle 
dei unge. Pontoppidan kravde at 
kvar normal konfirmant skulle lære 
heile boka hans utanboks. I først
ninga meinte mange prestar at dette 
ikkje var mogleg. Men Pontoppi
dan heldt på sitt. Ein stad skriv 
han om dette såleis: «Pige N. N. 
18 år havde sig forloved og vilde 
giftes, men vare ikke konfirnteret. 
Hun sagde hun ikke kunde lære 
«Sandhcden» på 10 år, hvortil jeg 
svaredc at da fik hun vente med 
giftemålet de 10 år og komme til- 
bage. Hun kom tilbage efter 8 må- 
neder og havde lært bogen.»

«Sandhed til Gudfrygtighed» tek 
til på ein måte som ikkje er anna 
enn beint fram gripande: «Kjære 
barn, vil du ikkje gjerne vere luk
keleg på jorda og sæl i himmelen? 
Svar: Jau, kunne eg berre verte det. 
2. Vil du då gå den vegen som 
fører fram til dette målet? Svar: 
Jau, kunne eg berre verte det.

Ein av våre kjende prestar i 1890- 
åra skreiv ein gong om dette: «Det 
finst vel neppe menneskeord som 
er meisla djupare inn i konfirman
tane enn desse. Jamvel dei sløve 
og tungnæme, og også dei som

snart gløymde det meste av det som 
følgde i boka, hadde desse to første 
spørsmåla gøymt i hjarto.»

Det som i dag står som det ka- 
rakeristiske ved vår konfirmasjons
ordning såleis som den galdt frå 
1737 og fram til 1912 som einaste 
lovlege ordning og frå då av som 
den eine av to lovlege, er spørs
måla til konfirmanten og dei for- 
utsettc svara. I den gamle altar
boka heiter det såleis:
Til hvcr enkelt med Navns Nævnclsc: 
Forsager du Djævelen og alle hans 
Gjcrningcr og alt hans Væsen? 
Konfirmanten: Ja.
Tror du paa Gud Fader, Son og 
Hellingaand?
Konfirmanten: Ja.
Vil du ved Guds naade blive i denne 
din daabs Pakt inntil din salige Ende? 
Konfirmanten: Ja.
Presten: Saa giv mig din haand derpaa.

(Som ein ser er dette praktisk 
talt same spørsmåla som vi fram
leis har i den såkalla gamle ord
ning og som har vore rette til alle 
konfirmantane i kyrkjene våre heilt 
fram til i fjor.)

Dei gamle spørsmåla til konfir
manten dekker fullt ut konfirma- 
sjonens opphavlege meining, og i 
kyrkjehistoria sitt ljos ser vi tyde
leg at konfirmasjonen i stor ut
strekning nådde sitt mål. Den sette 
pietismens stempel både på særs 
mange av dei leiande personleg
domane og på dei kristelege orga
nisasjonane og forma norsk kristen
dom i det heile. Konfirmasjonen 

med dei fast fikserte spørsmål og 
svar kjendest i 150 år som ein sterk 
skanse mot innstormande rasjonal
isme og annan kristeleg forflating 
- ein skanse som dei gamle ikkje 
kunne tenkje seg å gje opp.

Men med nye tider kom nye tan
kar. Røyster tok til å heve seg med 
motmæle mot konfirmasjonstvan- 
gen og etter kvart også mot spørs
måla til konfirmantane. Særleg 
gjorde dette seg gjeldande i større 
og mindre grupper innan dei pie
tistiske rekkene. Otten for mis
bruk, mistru til dei unge sin fak
tiske vilje og evne til å leve opp 
til sine avgjevne svar og mistanke 
om at konfirmasjonsspørsmåla hin
dra klårt skilje mellom truande og 
vantrue, skapte ein paroleprcga 
kamp mol konfirmasjonen i desse 
krinsane, - og dei vart helsa særs 
velkomne av kristendomen sine 
fiendar, som heilt naturleg stødde 
alle freistnader på å få fjerna den 
skansen dei med glede gjorde 
åtak på.

Vi fekk ny altarbok i 1889. Men 
den gjorde ikkje vesentleg endring 
i det gamle konfirmasjonsritualet, 
førte i røynda berre til at det vart 
slutt på ein del utvekstar som ein
skilde prestar etter kvart hadde til- 
letc seg. Men så tok striden til for 
alvor. Frani til 1912 var konfir
masjonen eit allment stridsemne. 
Bøker om emnet vart skrivne, og 
blada prenta innlegg på innlegg. 
Det skal vanskeleg i dag kunne 

målberast eit moment i vår konfir- 
mantordningsdiskusjon utan at det 
er rikeleg representert i skrifter og 
blad i tida frå 1889 til 1912 og dei 
næraste åra etter. Dei pløgde djupt 
den gongen og var på begge sider 
tindrande klår over at det stod om 
noko så kristeleg vesentleg at det 
berre måtte diskuterast i heilagt 
alvor og i stadig bøn til Gud om 
ljos over problema og kraft til å 
finne rette løysinga.

I 1908 vart den store kyrkje- 
kommisjonen nedsett med sokne
prest Thorvald Klavenes som for
mann. Kommisjonen la fram si 
innstilling i 1911. Den resulterte i 
at vi i 1912 fekk den konfirma- 
sjonslova som gjeld i dag. Den inn
førte eit alternativ til den før eine
rådande ordning - den såkalla nye 
ordning - og ga dessutan, når sok- 
nemøtet vedtek det, presten høve 
til å forrette konfirmasjon etter 
begge ordningane i same guds
tenesta. I siste tilfelle skal konfir
mantane sjølv kunne velje kva ord
ning dei vil konfirmerast etter, og 
presten skal først gjennomføre etter 
den ordning som fleirtalet i sokne- 
møte har sagt seg stemt for - og så 
etter den andre. Skulle soknemøtet 
så ville, kan ein ha konfirmasjon 
etter den gamle ordninga, men 
sløyfe det siste spørsmålet til kon
firmanten.

Den nye ordning skil seg frå den 
gamle ved at spørsmål og svar til 
og frå konfirmanten er sløyfa. Den 

startar med oppmoding frå presten 
såleis; «Kjære kyrkjelyd, lat oss 
vedkjennast forsakinga og trua som 
lydde ved vår heilage dåp.» (Og så 
føl forsakinga og truvedkjenninga 
på same måten som ved dåpen.) 
Deretter vender så presten seg mot 
kyrkjelyden og seier; «Kjære kon
firmantar. Til denne trui er de 
døypte. I denne trui er de opplærde. 
Gud gjere denne trui levande i 
hjarto dykkar ved Den Heilage 
Ande så ho kan bere frukt i livet. 
Strid den gode striden i trui, grip 
det ævelege livet som de vart kalla 
til. Kom nå fram til Herrens altar 
og ta imot Guds velsigning til eit 
liv i forsaking og tru.» (Så kneler 
konfirmantane, vert nemnde med 
namn, og presten helsar kvar ein
skild med eit skriftord med di han 
legg handa på konfirmanten sitt 
hovud.)

Helsinga til konfirmantane etter 
den gamle ordninga er logisk nok 
litt annleis. Den er lik helsinga i 
den nye fram til og med orda; 
«Gud gjere denne trui levande i 
hjarto dykkar ved sin Heilage 
Ande.» Derifrå er det den gamle 
ordninga: «. .så de nå audmjukt og 
ærleg må kunne vedkjennast trui 
for Gud og kyrkjelyden.»

Bortsett frå dette er ordningane 
like.

Frå 1912 er konfirmasjonen fri
viljug, - førebuinga er derimot 
farmleis obligatorisk.

Sokneråda Jegg nå spørsmålet 
om konfirmantordninga fram for 
kyrkjelydane. Det kan seiast å vere 
eit lite høveleg tidspunkt med di ein 
veit at det på høgste plan vert ar
beidt med å finne fram til ei ny Jov 
som ventelqg vil innføre ei ordning 
gjeldande utan valfritt alternativ, - 
og at avgjerda i kyrkjelydane våre 
nå berre vil få etter måten stutt 
verknad. Når ein likevel har funne 
at saka bør takast opp på nå
verande tidspunkt, kjem det av at 
ein lite veit om kva tid den nye 
konfirmasjonslova vil kome, - den 
var tenkt å kome i 1970-71, men 
vil nok la vente på seg - og dess
utan kjem det av at det av ymse 
grunnar er blitt noko uro i kyrkje
lydane våre kring spørsmålet, sær
leg med grunnlag i spørsmål og 
lovnaden. Dette gjeld først og 
fremst Vereide sokn, men i nokon 
grad også dei andre. Det bør vel 
helst måtte seiast at vedtak om å 
gje presten høve til å nytte begge 
ordningane, ikkje er tilrådeleg. Det 
vil lett setje den einskilde konfir
mant og heimen hans i ein for 
krevjande valsituasjon. Heller ikkje 
kan ein vel sjå det tilrådeleg at det 
vert gjort vedtak om den gamle 
ordninga med sløyfing av tredje 
spørsmål. Det instituerer ein una
turleg forskjell i synet på konfir- 
mantens «Ja» på dei to første 

spørsmål og på det tridje. Sakleg er 
denne forskjell ikkje forsvarleg.

Det tykkjest difor å måtte vere 
det beste at kyrkjelydane i sine 
møte avgjer seg klårt for den eine 
eller den andre av dei lovlege ord
ningane.

Men eit spørsmål vil kunne opp
stå. Dette: Det er fire sjølvsten
dige sokn i Gloppen prestegjeld, og 
naturleg bør same ordning gjelde 
for heile prestegjeldet - ikkje minst 
i vår tid då konfirmantane frå for
skjellige sokn går saman i ungdoms
skulen og til dels i konfirmantføre- 
buinga. Men kva med dette der
som kyrkjelydane ikkje vel same 
ordning?

Det er klårt at ingen kyrkjelyd 
kan tvingast. Vedtaket er avhengig 
av biskopen si godkjenning for å 
vere gyldig og kunne realiserast. 
Om biskopen vil krevje same ord
ning i alle kyrkjelydane, kan ingen 
på førehand vite.

På kvart av kyrkjelydsmøta bør 
det difor vurderast om ein i ved
taket som vert gjort skulle kunne 
ta inn dette tillegg til avgjerda om 
gamal eller ny ordning: «..eller 
den ordning som dei fleste av sokna 
i prestegjeldet vedtek.» Med slikt 
tillegg ville då vedkomande kyrkje
lyd seie seg viljug til å rette seg 
etter dei andre av omsyn til heil
skapen.

Kjære born

Dette bladet seier om seg sjølv at 
det skal vere eit blad til og for 
kyrkjelyden. Kven er del som høy
rer med til kyrkjelyden der i bygda 
de bur? De skal vite del er ikkje 
berre dei vaksne, men de borna dg. 
De har vel vore i kyrkja ein gong 
del har vore barnedåp? Då har de 
høyrl presten seie til vesle barnet: 
«Den allmektige Gud, Vår Herre 
Jesu Kristi fader, som har gjorl deg 
til sitt barn i den heilage dåpen og 
teke deg inn i den truande kyrkje
lyden sin, han styrkje deg med sin 
nåde til æveleg liv.»

Den gong de vart døypte, tok 
Gud dykk inn i kyrkjelyden sin. 
Difor er og skal dette bladet i fram
tida vere til for dykk dg. Gløym 
ikkje det. I kvart blad skal det vere 
ei stutt andakt som høver for dykk, 
og den bed vi dykk lære utanboks. 
Gjer de det, då vil kan hende den 
dagen kome at de vert takksame 
for eit godt råd.

For ikkje lenge sidan sa ein ga
mal mann som låg i senga og ikkje 
kunne kle seg og gå fram: «No eg 
ikkje kan lese, må eg takke Gud 
kvar ein dag av di eg lærde så

mange salmevers då eg var gut og 
ungdom. Det er merkeleg med det, 
når vi vert gamle då minnest vi best 
det vi lærde då vi var unge.» Difor 
bed vi dykk: Lær utanboks dei 
andaktene kyrkjebladet gjev dykk - 
og salmeversa med. De vil ha glede 
og gagn av det heile livet igjennom 
- meir og meir etter kvart.

Men vi skal ha litt anna dg inn 
imellom, slikt de kan ha hugnad og 
glede av og kan hende lære noko 
av dg. Så kan det dg vere så at 
ein og annan av dykk vil skrive 
noko til bladet. - Berre gjer det. 
Fortel om heimen, grenda og byg
da, om skulen, arbeidet og kyrkja, 
fortel om det de sjølve er glad i. 
Det gjev tidast glede til andre dg.

ÅRSSTATISTIKK ÅRSSTATISTIKK
for Gloppen prestegjeld for 1970 for Nordfjord prosti for 1970

Prestearbeidet Prestearbeidet
Gudstenester ordinære 95 Gudstenester ordinære 598

—»— omframt 31 —»— omframt 137
—»— i alt 126 —»— i alt 735

Møte og leilighctstaler 155 Mote og leilighctstaler 942
Offentlege styremøte 51 Offentlege styremøte 202
Sjelesyrgjarviljingar 142 Sjclcsyrgjarviljingar 1486
Anstaltvitjingar 31 Anstaltvitjingar 252
Skulevitjingar 8 Skulevitjingar 61
Fri tekst 2 Fri tekst 6
Preike ved lekmenn 3 Preike ved lekmenn 31

Frå kyrkjebøkene Frå kyrkjebøkene
Fødde (med og utan nr.) 121 Fødde (med og utan nr.) 577
Utanfor ekteskap 2 Utanfor ekteskap 9
Doypte 147 Døypte 681
Konfirmerte 97 Konfirmerte 513
Vigde 51 Vigde 243
Natlverdgjester i kyrkja 2311 Nattverdgjester i kyrkja 695
Nattverdgjester ved soknebod 86 Nattverdgjester ved soknebod 403
Jordfeste 77 Jordfeste 351
Ulmelde av kyrkja 1 Ulmelde av kyrkja 8
Offer i kyrkjene kr. (53 000 Offer i kyrkjene kr. 233 492

